
Паллӑ ҫынсен 
пирнӑҫӗнчен

“ Т а н т ӑ ш ”  х а ҫ а т ӑ н  2 0 0 5  
ҫ у л х и  3 4 - м ӗ ш  н о м е р ӗ н ч е  
/ ҫ у р л а  у й ӑ х ӗ н  2 5 - м ӗ ш ӗ /  
П е т ӗ р  Ҫ ӑ л к у ҫ  п и с а т е л ь  
“Л а п ш у  Ҫ т а п п а н ӗ  -  С те п а н  
Л а п ш и н ”  с т а т ь я  п и ч е т -  
ленӗччӗ . Х ӑ й  в ӑ х ӑ тӗ н ч е  “С у -  
н а р ҫ ӑ  х а л а п ӗ с е н ”  а в т о р ӗ п е  
э п ӗ  п ӗ р  х у тч е н  м а р  т ӗ л  п ул -  
с а  к а л а ҫн ӑ . К у н  п и р к и  а с а  
и л с е  ҫ ы р н и  те  с ы х л а н с а  
ю лнӑ . Ҫ а в н а  м а й  ҫ а к  э с с е  те  
п ӗ ч ӗ к  в у л а к а н с е н е  к ӑ с ӑ к -  
л а н т а р а с с ӑ н  туйӑнать .

АВТОР.

Чи малтанах эпӗ Лапш у 
Ҫтаппанӗ ҫинчен Ваня тан- 
тӑш ӑмран илтнӗччӗ. Пӗрре- 
хинче вӑл пире чаплӑ су- 
нарҫӑ пирки ю махсем  вула- 
нине пӗлтерчӗ. Эпир хисте- 
се  ыйтнипе хӑш не-пӗрне ка- 
ласа та кӑтартрӗ. Питех те 
тӗлӗнтернӗччӗ ҫав хайлавсем. 
Хамӑн та вулас килсе кайрӗ 
ҫав кӗнекене. Анчах вӑл ал- 
ран алла ҫӳренипе ҫӗтӗлсе  
пӗтнӗччӗ ӗнтӗ. Унӑн хуплаш- 
ки те, вӗҫӗ те ҫукчӗ. Пур 
пек халапӗсене часах чере- 
чӗпе сы влам асӑр  тенӗ пек 
вуласа тухрӑмӑр.

Пирӗн тантӑш  ҫав чаплӑ 
кӗнекене кам ҫы рнине  те 
пӗлет. Куҫма Чулкаҫ писа- 
тель иккен. Часах эпӗ  ун 
ҫинчен мӑннисем  калаҫнине

те илтрӗм. Пиртен темиҫе 
кил урлӑ ҫе ҫ  пурӑнакан кол- 
хоз председателӗ, хыткан пит- 
куҫлӑ та ҫӳллӗ пӳ-силлӗ Иван 
Ильич Сайдаш ев каланӑ тӑ- 
рӑх, пӗррехинче, Атӑл пӑра- 
хучӗпе инҫе ҫула кайсан, вӑл 
К уҫм а  Чулкаҫа тӗл пулнӑ 
имӗш . “Лапш у Ҫтаппанӗ” ав- 
торӗ калаҫма та шӳт тума 
юратаканскер, пӗчӗк ҫе ҫ  чӑ- 
ваш ”, -  терӗ хайхи.

“Лапш у Ҫтаппанӗ” кайран 
“С унар ҫӑ  хал а п ӗ се м ” ятпа 
тем и ҫе  хутчен те ҫапӑнса 
тухнӑ. Анчах ю махсене чы- 
лай вӑхӑт хушши ҫаплах ту- 
п а й м а сӑ р  пурӑнтӑм . 1956 
ҫулта Шупашкара пырсан, ман 
телее, Чӑваш кӗнеке изда- 
тельствинче ҫав ҫул пичет- 
леннӗ ҫӗнӗ кӗнекесем  хуш- 
шинче “Сунарҫӑ  халапӗсене” 
курсан калама ҫук савӑнтӑм. 
Ш ӑпах ҫавӑн чух унӑн авто- 
рӗпе те ҫывӑх паллашма тӳр 
килчӗ. Асӑннӑ кӗнеке халӗ 
те тӗрӗс-тӗкел упранать. Унта 
писатель автографӗ те пур: 
“Анатолий Ф едорович Ерми-

лова -  Ульяновск облаҫӗн- 
чен ҫамрӑк авторсен канаш- 
лӑвне килнӗ сӑвӑҫа  асӑнма- 
лӑх парнелетӗп.

Автор Куҫма Чулкаҫ.
6, ноябрь, 1956.
Ш упашкар хули” .
Ун чухне Куҫма Чулкаҫ 

Радиовещ анипе телевидени 
комитетӗнче литература пе- 
р е д а ч и с е н  р е д а к т о р ӗ н ч е  
ӗҫлетчӗ. Ҫавна май литера- 
турӑна тин ҫе ҫ  кӗрекен ҫам - 
рӑк авторсене ятарласа пе- 
редача хатӗрлес шутпа пухрӗ. 
Йышлӑн пынӑччӗ Писатель- 
сен  сою зӗпе  пӗр ҫивитти 
айӗнчех вырнаҫнӑ радиоко- 
митетӑн шурӑ чул керменне. 
Ҫавӑн чух ҫывӑх паллашрӑм 
та чаплӑ юмахсен авторӗпе.

Ш упашкартан тата ҫывӑх 
районсенчен пынӑ ҫы равҫӑ- 
сем  хӑйсен сӑввисене плен- 
ка ҫине ҫы рса  илнӗ хыҫҫӑн, 
килнӗ пекех хӑвӑрт саланса 
пӗтрӗҫ. Мана, аякран килнӗ- 
скерне, Куҫма Чулкаҫ хӑйӗн 
хваттернех илсе кайрӗ. Ун 
патӗнче “Сунарҫӑ  халапӗсен”

малтанхи кӑларӑмӗсене алла 
тытсах куртӑм. Малтанхи кӑ- 
ларӑм ра  “Ю ратнӑ хӗрӗм е , 
Вальӑна” текен халал йӗрки- 
сем  те пур. Валя' -  писа- 
телӗн аслӑ хӗрӗ-мӗн. Кузьма 
Афанасьевич каланӑ тӑрӑх, 
вӑл кӗнекесем сутнӑ ҫӗрте 
ӗҫленӗ. “Растрата тунӑш ӑн” 
тесе  ӑна... 25 ҫула хупса 
лартнӑ. Л арасса  Ульяновск 
хулинчи тӗрмере ларать ик- 
кен. Тен, ҫам рӑк  сутуҫӑн  
айӑпӗ те пулнӑ пуль. Анчах 
та тепӗр чух пуҫ касакансе- 
не те ҫӑмӑлрах айӑплаҫҫӗ- 
ҫке? Эпӗ ун чух Сталинӑн 
репресси машини епле ӗҫле- 
нине тӗшмӗртсех ҫитереймен- 
ха, ҫавах та писатель хӗрне 
ш утсӑр “пысӑк срок парса” 
айӑплани тарӑн шухӑша ячӗ. 
Ҫакӑн хы ҫҫӑн  кивӗ йывӑҫ 
ҫуртри пысӑках мар пӳлӗмре 
чухӑнлӑхра тертленсе пурӑ- 
накан ҫыравҫӑпа унӑн кил- 
йышне уйрӑмах ш еллесе пӑ- 
рахрӑм . Хваттерӗнче кивӗ 
сӗтел-пукан, студентсенни пек 
тӗпне хӑма сарнӑ черченкӗ

икӗ тимӗр кравать, тӳшек- 
ҫы тарӗ  те хулӑнах мар... 
П ӳртре те асӑрханса  ҫе ҫ  
ҫӳремелле: хытӑрах ярса пус- 
массерен урай хӑмисем авӑн- 
са, чӗриклетсе илеҫҫӗ. Кун- 
та писатель пурӑннине кӗне- 
кесемпе тата хутсемпе тулса 
ларнӑ этажерка ҫеҫ аса ил- 
терет.

Ҫ авах  та урам ри  хула 
пурнӑҫӗ ун чухне кичемех 
марччӗ темелле. Кашни 20- 
30 утӑмран тенӗ пек ҫим ӗҫ- 
семпе тулса ларнӑ ларексем 
ӗҫлеҫҫӗ... Асӑннӑ кун кӳршӗри 
“Атӑл” ресторана кӗрсе сӑй- 
лантӑмӑр. Ирхине ятлӑ-сумлӑ 
кил хуҫи аптранӑ. М ӑш ӑрӗ 
ҫук-ҫук та -  тӑн кӗртсе илет. 
Хӑйӗн айӑпне тахҫанах ӑнлан- 
нӑскер, Кузьма Афанасьевич 
ӑна “Сантӑр" тесе ҫех тӑ- 
рать. Мӑшӑрне ҫапла чӗнетчӗ 
вӑл.

Мӗн тӑвас тетӗн, писа- 
тель те ҫынах. Ҫавах та 
меллӗ самант тупса ӑна “Лап- 
шу Ҫтаппанӗн” историйӗ ҫин- 
чен каласа кӑтартма ыйта- 
тӑп. Чӑнах та, питӗ пӗлес 
килетчӗ. Телее, Кузьма Афа- 
насьевич нумай кӗттермерӗ. 
Х а ҫа т ҫӑ  йӑлипе писатель  
каланине ҫы рса пыраҫ ки- 
лет. Анчах хут татки те пу- 
лин ҫук. Мӗн тӑвас? Ал айне 
“Я лав” редакторӗ  Георгий 
Ефимов поэт ҫӗнӗрен ӗҫлеме 
тавӑрса панӑ “Телей сӑпки” 
поэма лекрӗ. Ӑна машинкӑ- 
па лайӑх хут ҫине пӗр енлӗн 
пичетлесе кӗнеке пек ҫӗленӗ. 
Эппин, тепӗр енне чиперех



ҫы рма май пур. Ҫапла ту- 
рӑм та. Писатель каланисе- 
не, татӑкӑн пулин те, ҫы рса 
пыма тӑрӑшрӑм. Ҫитменни- 
не ҫийӗнчех редакцилеме тӳр 
килмерӗ, ӗҫе  ялан ырана 
хӑварса  пытӑм. Халӗ акӑ 
унтанпа хӗрӗх ҫул та ҫитет. 
Вӑхӑтлӑха тесе ҫырнӑ сӑ- 
махсене уйӑрса кӑларма та 
йывӑр. Ҫавах та чӑваш ача- 
пӑча литературине чӑннипех 
те классикӑллӑ хайлав пулса 
кӗрсе юлнӑ “Лапш у Ҫтап- 
панӗн” авторӗ каланӑ сӑмах- 
сене  тепӗр хут аса  илни 
халӗ пурсӑмӑра та кӑсӑклан- 
тарассӑн туйӑнать.

-  Ку ю м а х се м  в ӗ се м  
пӗрре ларса ҫырнӑ япала- 
сем  мар, - тесе пуҫларӗ 
хӑйӗн сӑмахне Куҫма Чул- 
каҫ. -  Кашни юмахӗ пур- 
нӑҫра пулса иртнӗ тӗрлӗрен 
ӗҫ-пуҫпа ҫыхӑннӑ. Сӑмахран, 
“Ҫӑка хӑвӑлӗнче ларсах арӑс- 
лана чӗрӗлле тытрӑм” ятли 
атте Канаша кайсан арӑслан 
курнипе ҫыхӑннӑ.

“Ямаш  вӑрманӗнчи ӑсан- 
сене пурне те хам хыҫран 
ертсе килтӗм” юмаха ҫырас 
умӗн Н .Янгас поэтран “кон- 
с у л ь т а ц и ” и л м е  т и в р ӗ .  
Пӗррехинче унӑн хваттерне 
пырсан: “Ӑсан мӗн ҫиет?" -  
тесе ыйтрӑм. “Ҫуркунне 
хурӑн кӑчки, кӗркунне -  пи- 
леш ”, -  терӗ ҫакскер. Ҫ ав~ 
н аш кал  “ и н ф о р м а ц и ” те 
ҫителӗклӗ пулчӗ.

Епле юмах пултӑр-ха^ вӑл 
улӑпсӑр? “Сунарҫӑ халапӗсен- 
ч е ” те  Л ап ш у  Ҫ та п п а н ӗ

| тӗлӗнмелле курӑк ҫисе улӑп | 
пек ӳссе  кайнине ҫырса кӑ- 1 
тартнӑ. Ш упашкарта Михаил : 
Ефимович Ефимов препода- ( 
ватель пурччӗ. Вӑл педин- 
ститутра педагогика ҫинчен 
лекцисем вулатчӗ. Пӗррехинче 
хӑйӗн лекцийӗнче “Стыдли- I 
вая мимоза” текен чечеке аса 

| илчӗ. Унӑн вӑррине ҫисен 
I организм ӳссе каять имӗш.

Ы тти -хы тти  ф антази . Хур 
I кайӑксем тытни ҫинчен ка- 
I лакан юмах сюжечӗ ҫуркунне | 

Атӑл хӗррине ансан ҫуралчӗ.
| Кайӑк хурсем питӗ йышлӑччӗ | 
I ҫав ҫул...

“Симӗс пасар” тетпӗр. Вӑл 
I ӑҫта иккенне пӗлетӗн ӗнтӗ 
' эсӗ. Унта пӗр хӗрарӑм, кӗвен- | 
I те туяннӑ. Кӗвенти хуҫӑлса I 
( кайрӗ... Сутаканни: “Эпӗ каш- ( 
| кӑр тытнӑ”, -  тет хӑйне ят- ( 
| лакан хӗрарӑм умӗнче тӳрре 1 
| тухса. Ҫакӑн хыҫҫӑн Лапшу ( 
| Ҫтапанне те “кашкӑр тытта- I 
| р а с ” килчӗ. Анчах мӗнле 
| тытаҫҫӗ-ши ӑна? Хумма Ҫеме- 
| нӗнчен ыйтрӑм. “Ш упашкар- 

та Иван Андреевич Шевле 
I сунарҫӑ пур, -  тет ҫакскер.
1 -  Ҫавӑнпа калаҫса пӑх-ха”.

Ҫапла вара тата икӗ сюжет 
| ҫуралчӗ.

Пӑсара тата куян мыска- 
рисем  -  хамӑр Ямаш ялӗн- 
че пулса иртнӗ ӗҫсем . Пӗр 
ҫулхине куянсем хурама вул- 
лисене кӑшласа янӑччӗ...

1935 ҫулта Янкас ялне 
командировкӑна ячӗҫ. Ун чух- 
не Нестер Кириллович ҫурт- 
ӗнче ял Совечӗ вырнаҫнӑччӗ 
/вӗсене раскулачить тунӑ/.

П и с а т е л ь с е м  ки л се  
ҫӳреҫҫӗ ... Ман ҫинчен пӗр 
кӗнеке ҫырасчӗ, -  тет пӗри.

-  Э с  кам пулатӑн вара?
-  Эпӗ Лапшу Ҫталпанӗ, -  

терӗ ҫакскер.
Ҫынни вӑл ун чухне ко- 

нюх пулса ӗҫленӗ. Ватӑ ҫын. 
Сакӑр тиха пӑхнӑ. Сунарҫӑ 
мар. Ҫав кун эпӗ ун патне 
хваттере кайрӑм. Ӑра, уҫӑ 

( кӑмӑлӗ мана питӗ килӗшрӗ 
I те...

-  Чӑнах Лапшу Ҫтаппанӗ- 
и э сӗ?  -  ыйтрӑм тепӗр хут 
килне пырса кӗрсен.

-  Ҫаплах, ара, -  пулчӗ 
хурав.

-  Сирӗн почта ӑҫта? -  
тӗпчетӗп унран ҫын ултала- 
маннине курса. Хам типог- 
рафие шӑнкӑравлама васка- 
рӑм. Кил хуҫи мана виҫӗ 
тенкӗ укҫа парса ячӗ ҫыхӑну 
расхучӗсене тӳлеме. Хам вара 
“Пионер са ссине ” шӑнкӑрав- 
ласа наборласа хунӑ сунарҫӑ 
ятне улӑштартӑм -  Лапшу 
Ҫ таппанӗ . М алтан  Й ӗксӗк  
Хветӗрӗ ятлӑччӗ вӑл.

Ҫапла. Кӗнекери персонаж 
| ячӗ те пысӑк пӗлтерӗшлӗ. ;
| “Сунарҫӑ халапӗсенчи” тӗп 
I персонажа Йӗксӗк Хветӗрӗ 
( теме халӗ ниепле те чӗлхе | 
| ҫаврӑнмасть. Вӑл вара ҫапла 

юлма та пултарнӑ-ҫке. Пал- 
I лах, ун чухне ҫав юмахсем 
| чылай чухӑнланӗччӗҫ. Т елее ,I 
I Лапшу Ҫтаппанӗ парне пек 
| тупӑннӑ. Чее те усал кӑмӑллӑ 
I ҫынна йӗксӗк теҫҫӗ  чӑваш- 
I сем . Чулкаҫ кӗнекинчи су- ! 
I нарҫӑ юптарма юратать пу- 1

* лин те, начар ҫын мар, па- I 
чах урӑхла, тӳрӗ кӑмӑллӑ та 

! тӗрӗслӗхе питех те хисепле- I 
кен, ы ттисене сум а  суса  

1 юратаканскер. Ю птарса вӑл- ( 
тасси те унӑн пурнӑҫа ю р а т - ( 
нипе( халӑх шӳчӗпе ҫыхӑннӑ. 
Тӗнче ли тературине  илес ( 
пулсан, ҫакнашкал сӑнарсен- 

| чен чи малтан Мюнхгаузен 
I барон аса килет. Анчах чӑ- ! 

ваш писателӗ унӑн витӗмӗн- 1 
чен тухса, халӑх уйрӑмлӑхне [ 

| сыхласа хӑварма пултарнӑ.
| Лапшу Ҫтаппанӗ чунӗпе те, ! 
I ӑсӗпе те чӑн чӑваш. Вӑл ял | 

ҫыннисен пурнӑҫӗпе пурӑнать, 
вӗсен йӑли-йӗркине тытса I 
пырать. Хӑй ҫуралҫа ӳснӗ 
тавралӑха, ҫут ҫанталӑк пу- 
янлӑхне чунтан юратать, ти- | 
вӗҫлипе хаклама пӗлет. Ҫапла ; 
вара писатель халӑх чысне 
тивӗҫлӗ, унпа чунӗпе те, 
юнӗпе те ҫыхӑннӑ сӑнар тума 
пултарнӑ. Ҫавӑнпа вӑл пире { 
хаклӑ та...

Ҫакӑн хыҫҫӑн Шупашкара { 
пырса ҫӳремессерен Куҫма 
Чулкаҫ патӗнче чарӑнаттӑм. ( 
Ара, хӑна ҫуртне кӗрсе выр- 
тма укҫа-тенкӗ хӗ сӗ кр е хчӗ .( 
Пӗррехинче ҫапла, ҫуллахи ( 
ӑшӑ кун, урама тухатпӑр. Са- 
сартӑк Кузьма Афанасьевич ! 
кӗрнеклӗ ар ҫынна курса 
чылайччен ӑшшӑн калаҫать. 
Каярахпа пӗлтӗм -  Ку Петр 
Осипов иккен, врач, паллӑ 
драм атур г, артист, сӗ р м е  
купӑс ӑсти... Кузьма Афана- | 
сьевич мана ҫав кун Шупаш- 
кар урамӗсемпе чылайччен 
ертсе ҫӳрерӗ. Палланӑ ҫын

нумай унӑн. Ӑҫта кӑна кӗрсе 
тухмасть. Яра куна ҫӳресе 
хӑшкӑлнӑ хыҫҫӑн тин килне 
канма пырса кӗрет. Манӑн 
ирхине ирех киле кайма пуҫта- 
рӑнмалла. Кунхинче манпа пӗрле 
Ульяновска ҫити Кузьма Афа- 
насьевичпа унӑн мӑшӑрӗ те пуҫ- 
тарӑнаҫҫӗ, вӗсем тӗрмери хӗрне 
ҫитсе курасшӑн, ун валли куч- 
ченеҫсем ҫыхса хатӗрленӗ...

Кузьма Афанасьевич ра- 
диора ӗҫленӗрен кашни пы- 
массерен мана черетлӗ пе- 
редача валли ҫырса илме тӑ- 
рӑш атчӗ. Аякра пурӑнакан 
чӑвашсен тунсӑх сӑмахӗ хамӑн 
та кашнинчех тупӑнса тӑратчӗ. 
Пӗррехинче вӑл мана эпӗ ый- 
тнипе Г.Лебедев композиторӑн 
“Савниҫӗм” юррине пленка ҫине 
ҫырса парнеленӗччӗ. Кайран эпӗ 
ӑна вырӑнти радиопа эфира 
кӑлартӑм.

Аслӑраххисем ас тӑваҫҫӗ 
ӗнтӗ, ҫыравҫӑсем К.Чулкаҫа 
куҫ умӗнчех “Классик” тетчӗҫ. 
Шӳтшӗн ҫилленместчӗ вӑл, кулса 
илетчӗ кӑна. Мӗн пур классик 
ҫинчен халӑх хушшинче анек- 
дочӗ те ҫӳрет. Куҫма Чулкаҫ 
пирки хайланисем те сахал 
марччӗ хӑй вӑхӑтӗнче. Илтни- 
сем. ӑна та ас тӑваҫҫех. Хӑшӗ- 
пӗри вӗсене хӑй умӗнчех ка- 
ласа кулнисене те курнӑ эпӗ. 
Шӳтлӗ сӑмахра чӑнни те пул- 
нах ҫав. “Лапшу Ҫтаппанӗ” 
авторӗ ырӑ сӑмаха чӑннипех 
те тивӗҫлӗ. Ун пек чаплӑ япа- 
ласем куллен ҫырӑнмаҫҫӗ.

